
Tj’KI/IMaQI/I/H/IK Ba €HIT1A CaHOaT TEXHOAOTMAAapU

Tayiabapura MoOC WM OJMIIAA AacTyp €pAaMuia XucoOiapHu O0axapuO, HATWKAJTAPUHU OJIWHAAH

MacodasaH Typub eTka3uil OWiIaH TabMHUHJIALI MIApOUTHUTa sra Oynaau. bynnaii Kynainuknapaax

¢oiigananuim UnrIad YMKApHII JTadopaTopusIapuia Uil BaKT TEXalTaaud Ba MEXHAT YHYMJIOPJIUTH

20%raua omnragu.

XyJjoca. MnnapHUHT Yy3UIl KY4YUMHU Ba Y3UILJArd Yy3aWUIOMHU AaHUKJIAIl yCYJIUHU
TaKOMWJUTALITHUPHUII aCOCH]Ia UCTEbMOIYMIAP TalabJapyuHU KOHAMPA OJaJAuraH cu(aTiu Uil OJuMI
YYyH OJJIMHAAH HMITHUHT MYCTaXKaMJIMTUHHU TABMUHJIAIIHA JIOWMXAJAITra UMKOH SPaTUIIa Iy,

CHIGIT SHIKASTLANISHINI KAMAYTIRISH TAJRIBA-SINOV NATIJALARI
Turdiyev B.E.

Termiz davlat muhandislik va agrotexnologiyalar universiteti.
Annotatsiya. Elevatorda takomillashtirilgan ishchi organ qo‘llashda o ‘tkazilgan tajriba-sinov natijalari
chigitning shikastlanishini 1,0% kamayishiga erishildi.
Kalit so“zlar: elevator, chigit, shikastlanish, cho ‘mich, lentali konveyyer, peshtoq, ifloslik.

PE3YJIBTATBI DKCHEPUMEHTOB 110 CHUKEHUIO ITOBPEXJIEHUA CEMSH
Typaues B.J.

Tepmesckuit 2ocyoapcmeeHHblil YHUGEPCUM EN UHHCEHEPUU U AZPOMEXHOTIOZUU.
Annomayun. B pezynomame sxcnepumenma no npuMeHeHUlo yYCOBEPUIEHCMBOBAHHO20 paboye2o opeanad 6
anesamope y0anocy CHU3UMb nospesicoenue ceman na 1,0%.
Kniouesnvle cnosa: rnesamop, cemena, nogpeicoeHHoCmy, OYHKeD, TeHmMOoUHbll KOHsellep, 100, 3aCOPEeHHOCb.

RESULTS OF EXPERIMENTAL TRIALS TO REDUCING SEED DAMAGE
Turdiev B.E.

Termez state university of engineering and agrotechnology.
Abstract. An experiment using an improved working element in an elevator resulted in a 1.0% reduction in seed
damage.
Keywords: elevator, seeds, damage, bin, belt conveyor, forehead, clogging.

Paxtaga ishlov beruvchi rivojlangan mamlakatlarda paxta xomashyosining tabiiy xossalarini
saglab qolgan holda gayta ishlash tannarxini pasaytirish maqgsadida resurstejamkor mashinalar va
paxta tozalash korxonalari uchun ehtiyot qismlarni yaratish va takomillashtirishga alohida e’tibor
berilmogda jumladan, innovatsion texnologiyalar asosida paxta xomashyosi, chigit va paxta
chigindilarini tashish mashinalarining texnologik imkoniyatlarini takomillashtirish, jarayonlarga
ta’sir qiluvchi omillarning muqobil qiymatlarini aniqlash, nazariy bog‘ligliklarni ishlab chiqish,
chigit shikastlanishini kamaytirish texnika va texnologiyasini ilmiy asoslash bo‘yicha nazariy
izlanishlarni ishlab chiqish katta ahamiyatga ega.

Ma’lumki, O‘zbekistonda paxta asosan tukli va tuksizlantirilgan chigit ekiladi. So‘nggi
yillarda Respublikamizda kam tukli urug‘lik chigit ekish texnologiyasi ham joriy qilinmoqda.
Urug‘lik chigit tayyorlash «Urug‘lik paxta xomashyosini qayta ishlash va urug‘lik chigit tayyorlash

texnologik reglamenti» bo‘yicha amalga oshiriladi. Reglament tukli, mexanik usulda
tuksizlantirilgan va kam tukli urug‘lik chigitlarga qo‘yiladigan asosiy talablarni belgilaydi. Urug‘lik
chigitning sifati O‘Dst 663:2017 [1] talablariga mos kelishi shart. Standart talablariga mos sifat
ko‘rsatkichlariga ega bo‘lgan urug‘lik chigitlar tayyorlash ko‘p jihatdan paxta hosildorligi va
mahsulotlarining sifat ko‘rsatkichlarini ham belgilab beradi. Shuning uchun paxtani gayta ishlash
sohasida chigitni tashishda yuqori aniqlikda sifatli urug‘lik chigit tayyorlashni ta’minlash
magqsadida yangi, yuqori samarador texnologiyalarni joriy qilish, mavjud texnika va texnologiyani
takomillashtirish masalalari mamlakat qishloq xo‘jaligi va paxta tozalash sanoati uchun doimo
dolzarb masalalardan bo‘lib kelgan.

Paxta tozalash korxonalarida chigitlarni tashish va birinchi linterlash batareyasiga
tagsimlash uchun vint diametri 300 mm, vint qadami 225 mm, vint ayla-nishlar soni 100 ayl/min ga
teng bo‘lgan 4 SHV rusumli shnekdan foydalaniladi [2].

Paxtani quvurda tashishda chigitning shikastlanishi ko‘p omillarga bog‘liq. U tajribaviy
aniglangan. Quvurda paxtani tashishda unga inersiya kuchi, markazdan qochma kuch va og‘irlik kuchi
ta’sir qiladi. Inersiya va markazdan qochma kuch nisbatining bog‘ligligi, shuningdek, tashilayotgan
materialning fizik-mexanik xossalari quvur harakatiga bog‘liq bo‘lishi mualliflar tomonidan aniglangan
[3].

Natijalar tahlili shuni ko‘rsatadiki, boshlang‘ich paxta chigitlaridagi chiqindilar migdori 9,9 % ni
tashkil etgan holda, vintli konveyerni tajriba qurilmasi orqali bir marta o‘tkazilganda chigit iflosligi 3,0
% ni tashkil etadi. Ya’ni chiqindilar miqdori uch martadan ortiq kamayadi. Agarda paxta chigiti vintli
konveyerni tajriba qurilmasidan ikki marta o‘tkazilsa, bu holda, chiqindilarning chigitdagi miqdori 1,3
% gacha kamayadi, ya’ni bunday kamayish boshlang‘ich holatga ko‘ra etti martadan ko‘pni tashkil
etadi. Albatta, paxta chigitidagi chigindilar miqdorining bunday keskin kamayishi olinadigan momiq
sifatini yaxshilanishi aniglangan [4].

R.K. Djamolov va boshqgalar og‘ma elevatordan rolikli mexanizmga uzatilayotgan paxta
ogimidagi iflosliklar va mayda toshlarni ajratish jarayonini ko‘rib chiqishgan. Bunda rolikli
mexanizm orasidagi masofa, burchak, tezlik va rolikli mexanizmning gorizontal o‘qqa nisbatan
joylashuvi aniglangan [5].

Urug‘lik paxtani gabul qilish, saglash va dastlabki ishlash sharoitlariga ega bo‘lgan hamda
texnologik reglamentlar talablariga mos keluvchi paxta tozalash korxonalarida urug‘lik paxta qayta
ishlanadi [6].

O‘rta tolali navlarni dastlabki ishlashni arrali, uzun tolali navlarni ishlashni valikli paxta tozalash
korxonalarida amalga oshiriladi. Korxonaning talab etilgan quvvati bo‘yicha 2-3 dona 4DP-130 (5DP-
130) tipidagi yoki 2 dona DPZ-130 arrali jinlarni, valikli jinlash korxonalarida esa 30-40 dona DV-IM
rusumli jinlari har bir batareyaga 10 donadan o‘rnatiladi.

Urug‘lik paxtani qayta ishlash davrida uning mexanik shikastlanishini kamaytirish maqgsadida
arrali jinning har bir arrasiga to‘g‘ri keladigan tola olish miqgdori 7,0 kg arra /soat dan, DV-1M valikli
jinlarda esa o‘rtacha 70 kg/mashinadan ortiq bo‘lmasligi tavsiya etiladi, valikli jinlarning umumiy ish
unumdorligi birinchi nav texnik paxtani ishlashdagi ish unumdorligidan o‘rtacha 35% kam bo‘lishi
kerak. Urug‘lik paxta namlik, ifloslik va mexanik shikastlanishiga qarab 2 sinfga bo‘linadi.

Urug‘lik paxtaning namlik, ifloslik va mexanik shikastlanganligi bo‘yicha cheklangan me’yorlar
1- jadvalda keltirilgan.

1- jadval. Urug‘lik paxtaning namlik, ifloslik va mexanik shikastlanganligi bo‘yicha cheklangan
me’yorlar, %

Ko‘rsatkichlar nomi 1-sinf 2-sinf
Ifloslik (iflos aralashmalarning massaviy ulushi), ko‘pi bilan 3,0 8,0
Namlik (namlikning massaviy nisbati), ko‘pi bilan 8,0 9,5
Paxta tarkibidagi chigitning mexanik shikastlanishi, ko‘pi bilan 0,5 1,0

1-jadvaldan ko‘rinadiki, urug‘lik paxtaning namlik va ifloslik miqdorining oshishi bilan chigit
mexanik shikastlanishining oshishi kuzatildi. Chigitning mexanik shikastlanishini kamaytirish
masalalarini ko‘rib chiqish lozim.

Paxtaning seleksiya navlariga qarab jindan keyin chigitning tukliligi 12,0-13,5 % chegarasida,
jinlash jarayonida chigit shikastlanishining oshishi darajasi 1,0 % gacha bo‘lishi kerak (2-jadval).

2-jadval. Urug‘lik paxtani jinlashda chigitning to‘liq tukdorligi va chigitning mexanik
shikastlanishining oshishi bo‘yicha tavsiya etiladigan qiymatlar

Seleksiya navi Tukliligi, Mexaqik 'shikas'.[lapishining
% oshishi, ko‘pi bilan,%
S-6524, Oqdaryo -6, Namangan-77 12,0+0,5 1,0
Buxoro-6, Xorazm-127, Toshkent-6, S4724, Mehnat 12,0+0,5 1,0
Ae-Boyovut-2, Omad, Andijon-35, Buxoro-8, Buxoro-102 | 13,0+0,5 1,0

Elevatorlardan foydalanish ishlab chiqarish maydonidan tejamkor foydalanish imkonini
beruvchi ixcham transport sxemalariga ega bo‘lish imkonini beradi. Ba’zi hollarda mahalliy
sharoitdan kelib chigqan holda, transport uzunligi uzoq bo‘lgan (kichik qiyalik burchagi bilan)
transport birliklaridan foydalanish har doim ham mumkin emas. Bunday hollarda elevatorlardan
foydalanish kerak.

Paxta tozalash korxonalarida jinlash-linterlash sexida arrali jinlardan chiqqan chigitlarni
chigit shneklarida tashilib so‘ngra vertikal holatda o‘rnatilgan cho‘michli elevatorlar yordamida
linterlarga uzatish uchun keyingi chigit shneklariga etkazib beriladi.

Arrali jin mashinalaridan chiqqan chigitlarni shneklar yordamida cho‘michli elevator
cho‘michlariga yuklab beriladi. Elevator cho‘michlariga yuklangan chigitlar lenta bilan birga
yuqoriga harakatlanadi, chigit yuklangan cho‘michlar yuqoriga etib borganda chigitlar undan otilib
chiqadi, so‘ngra chigitlar metall yuzaga (peshtoqiga) borib uriladi.

Tajribaviy tadqiqotlar o‘tkazishda chigitning mexanik shikastlanishini kamaytirish uchun
ES-14S chigit elevatorining chigitlar otilib chiqish metall yuzasiga (peshtoqiga) lentali konveyerni
o‘rnatish maqsadga muvofiq deb topildi. Bu qurilma chigitning mexanik shikastlanishini
kamaytirishda uning ishchi organlarining parametrlarini aniqlashga, ish jarayonlarini o‘rganishga
qaratilgan. Elevator ichki gismida chigitlarning harakatini kuzatish magsadida uning yon qismida
organik shishadan tayyorlangan tuynuk o‘rnatilgan [7].

Adabiyotlar tahlilidan ma’lumki, chigitlarning shikastlanishi nisbiy xarakter kasb etadi.
Shunday ekan, turli izlanuvchilar tomonidan chigitning shikastlanishini turli usullar yordamida
aniglangan bo‘lib, uni ikki guruhga bo‘lish mumkin: to‘g‘ri va bilvosita [8].

Chigitlarning shikastlanishini o‘lchashning bilvosita usuli aniqroq bo‘lib, boshqa omillarga
bog‘lig emas. Tadqiqotlardan chigitlarni sulfat kislotaning 96% eritma bilan ishlov berish orqali
aniqlandi.

Tajribalar Surxondaryo viloyati “Termez Jayxun Klaster” MCHJga qarashli Jarqo‘rg‘on
tumanida tajriba o‘tkazildi. Shuningdek, quyidagi tumandagi paxta tozalash korxonalari bilan
tagqoslandi, Qumqo‘rg‘on paxta tozalash korxonasida, “Surxon Sifat Tektil” MCHJ ga qarashli
Denov va “Zamin Angor Klaster” MCHJga qarashli Angor paxta tozalash korxonalaridagi mavjud
ES-14C elevatorlaridagi chigitning mexanik shikastlanishi bilan Jarqo‘rg‘on paxta tozalash
korxonasiga o‘rnatilgan lentali konveyer bilan tagqoslandi.

Chigitning shikastlanishini aniqlashda quyidagi o‘Ichash vositalari, yordamchi qurilmalar va
materiallardan foydalanildi.

— GOST 24104 bo‘yicha shkalasining bo‘linmalari 10 mg dan ko‘p bo‘lmagan eng katta tortish
chegarasi ko‘pi bilan 1000 g bo‘lgan laboratoriya tarozi;

— diametri 40 dan 100 mm gacha, balandligi 10 dan 50 mm gacha bo‘lgan metall yoki shisha
yoki plastmassa idishlar.

Namuna tanlab olish O‘z DSt 598 bo‘yicha, mineral va organik aralashmalarning massaviy
ulushini aniglash O‘z DSt 599 bo‘yicha aniglanadi, O‘z DSt 599 bo‘yicha iflos aralashmalardan
tozalangan chigitning xohlagan ikkita joyidan har biri 100 ta chigitdan iborat bo‘lgan ikkita sinash
uchun namuna ajratiladi va ular 0,01 g aniqlikda tortiladi.

Har bir sinash uchun namunadan mag‘zi yarmidan kam bo‘lgan siniq va shikastlangan
chigit, chigitning butun mag‘zi va uning qismlari ajratiladi.

So‘ngra butun chigit o‘rta qismidan ko‘ndalangiga kesiladi va ko‘riladi.

Mag‘zining rangi shu navning O‘z DSt 596 bo‘yicha ko‘rsatilgan rangidan to‘qroq bo‘lgan
chigit ajratib olinadi va uni shikastlangan chigit solingan idishga joylashtiriladi.

Mag‘zi qora rangli va mag‘zi bo‘sh bo‘lgan chigitlar alohida idishga joylashtiriladi.
Ajratilgan chigitlar tarozida o‘lchanadi.

Nugsonli chigitning massaviy ulushi (D) foizlarda, quyidagi formula bo‘yicha hisoblanadi:

My +22)(100 - 5,)
Moo

bu yerda Mg — 100 ta chigitning massasi, g;

M; — mag‘zi bo‘sh va kuygan chigitning massasi, g;

M, - mag‘zining rangi shu navning O‘z DSt 596 bo‘yicha ko‘rsatilgan mag‘zining rangidan
qoramtir bo‘lgan (qizdirish jarayonida bo‘lgan) chigit va shikastlangan chigit massasi, g;

Sx — mineral va organik aralashmalarning haqiqiy massaviy ulushi, %.

Tajribalar quyidagi tartibda olib borildi.

1. Arrali jinda paxta xomashyosidan chigitni ajratilgandan so‘ng, ES-14S rusumli chigit
elevatorigacha bo‘lgan oraligdan 1000 gramm massaga ega bo‘lgan bir nechta to‘da tanlab olindi.

2. To‘dalardan tasodifiy tarzda 100 gramm massaga ega bo‘lgan chigitlar ajratib olindi.

3. Ajratib olingan 100 gramm massaga ega bo‘lgan chigitlar aniqligi 0,01 aniqlikdagi
tarozida o‘lchab olindi.

4. O‘Ichangan 100 gramm massaga ega bo‘lgan chigitlarning soni aniqlandi.

5. Ajratib olingan 100 gramm massaga ega bo‘lgan chigitlar 0,01 aniqlikdagi tarozida
o‘lchab olingandan so‘ng, har birini bo‘lak idishlarga solib, 96% li sulfat kislotaning suvdagi
eritmasi bilan ishlov berildi va toza suvda yuvildi.

6. Sanalgan chigitlar orasidan shikastlangan chigitlar soni orqali yuqorida keltirilgan
formula yordamida chigitning shikastlanganlik darajasi aniqlandi.

Chigitning mexanik shikastlanishini tajriba natijalari 3-jadvalda, uning natijalari esa 1-
rasmda keltirilgan.

3-jadval
Chigitning mexanik shikastlanishini tajriba natijalari

= . £ 5 HEE | HE ¥

1 Jarqo‘rg‘on Buxoro-102,1/1 2,9 1,0 1,9
2 | Qumgqo‘r-g‘on Beshqah-ramon, 1/1 3,1 0 0
3 Denov Buxoro-102, 1/1 3,0 0 0
4 Angor Sulton 1/1 2.9 0 0

Tajriba — sinov natijalari

3,5 2,9 31 3 2,9
3
2,5 1,9
2
1,5 1
1
0,5 0 0 0 0 0 0
0
Buxoro-102,1/1 Beshgahramon, 1/1 Buxoro-102, 1/1 Sulton 1/1
Jarqo‘rg‘on Qumqo‘rg‘on Denov Angor
1 2 3 4

B Chigitning seriyadagi elevatordan keying mexanik shikastlanishi,%
Chigitning takomillashtirilgan elevatorda mexanik shikastlanishining kamayishi, %

Chigitning takomillashtirilgan elevatordan keyingi mexanik shikastlanishi, %

1-rasm. Tajriba -sinov natijalari
Ishlab chiqarish sharoitida o‘tkazilgan tajriba natilariga ko‘ra, elevatorga lentali konveyer
‘rnatilgandan so‘ng chigitning mexanik shikastlanishi 1,0% ga kamayishi aniqlangan.

